
1․ Անհրաժեշտությունը
ՀՀ կառավարության որոշման նախագծի ընդունումը պայմանավորված է ՀՀ Գեղարքունիքի մարզի Սևան համայնքի կոյուղու կոլեկտորի բնականոն աշխատանքը կազմակերպելու անհրաժեշտությամբ։
2․Առկա իրավիճակը, և կարգավորման ենթակա խնդրի սահմանումը.
ՀՀ Գեղարքունիքի մարզի Սևան համայնքի կոյուղու կոլեկտորը կառուցվել է դեռևս 1980 թվականի երկաթբետոնե D=1000 մմ խողովակներով։ Տվյալ բնակավայրի  տարածքում դրա երկարությունը շուրջ 2.5 կմ է, որը տարիների ընթացքում իր դիտահորերով քայքայվել է և լցվել տիղմով։
Ներկայումս՝ քայքայվածության պատճառով այն դարձել է ոչ շահագործելի, որի արդյունքում Սևան բնակավայրի Նալբանդյան և Հրազդան փողոցներում կեղտաջրերը լցվել են բնակելի շենքերի նկուղները և փողոցները՝ առաջացնելով սանիտարահիգիենիկ անբարենպաստ վիճակ՝ վտանգելով բնակչության առողջությունը։ Առաջացել է սանիտարահիեգենիկ վտանգավոր իրավիճակ։ Խիստ վթարային է կոլեկտորի 0.85 կմ երկարությամբ տեղամասը։ Իրավիճակը հատկապես սրված է Սևանի ազգային պարկի հարակից կամրջի հարևանությամբ գտնվող տեղանքում։
Տեղում կատարվել է ակնադիտական տեղազննում և համակարգի բնականոն աշխատանքը վերականգնելու համար անհրաժեշտ է կատարել ստորև ներկայացվող աշխատանքները։ Առաջնահերթ պետք է իրականացնել կամրջի տարածքի մոտ 0.3 կմ հատվածում քայքայված խողովակաշարերի և դիտահորերի ապամոնտաժում՝ նոր խողովակաշարի և դիտահորորերի տեղադրմամբ կամ վերականգմամբ։ Կամրջի տարածքից ենթակա է հեռացման դիտահորերում և խողովակաշարերում կուտակված տիղմը։ 
Նախնական աշխատանքների արդյունքում որոշակիորեն կմեղմվի սանիտարահիգենիկ վիճակը և արդյունքում կունենանք պատկերացում՝ կոլեկտորի  հրատապ  վերականգնման ենթակա հատվածների և դրանց  վերականգնման համար անհրաժեշտ ներդրումների ծավալները վերաբերյալ։
Միևնույն ժամանակ, վերոգրյալի առկայության պայմաններում առաջացել է արտակարգ և/կամ չնախատեսված այնպիսի իրավիճակ, որի հետևանքով ծագել է գնման անհետաձգելի պահանջ և, դրանից ելնելով, գնման այլ ձևերի կիրառումը՝ քան մեկ անձին գնումը, ժամկետի առումով անհնար է, քանզի նման պահանջը հնարավոր չէր օբյեկտիվորեն կանխատեսել:
Վերոգրյալը հիմնավորվում է նաև այն հանգամանքով, որ կոյուղու կոլեկտորի աշխատանքի խափանումը տեղի է ունեցել չնախատեսված կերպով, որպիսի վթարի վերացումը պահանջում է անհետաձգելի միջոցառումների իրականացում, քանզի խոսքը վերաբերում է Սևան համայնքի կոյուղու աշխատանքին, ուստիև նման պայմաններում գնման այլ ձևի կիրառումը՝ քան մեկ անձից գնման ընթացակարգն է, անհնար է: Միաժամանակ այն հաշվառմամբ նաև, որ կոյուղու կոլեկտորի վթարի արդյունքում՝ ներկա դրությամբ կոյուղաջրերը ողողում են բնակելի շենքերի նկուղները և հարակից տարածքները:
Նախագծով նախատեսվող  50,000.0 հազ դրամ գումարը առաջարկվում է վերաբաշխել ՀՀ տարածքային կառավարման և ենթակառուցվածքների նախարարության 1004 ծրագրի 31013 <<Փոքր և միջին ջրամբարների կառուցում>> միջոցառումից 50,000․0 հազ դրամ, նախագծով առաջարկվում է նաև 1004 ծրագրի 31012 << Գետերի և հեղեղատարների տեղամասերի ամրացման և մաքրման աշխատանքներ>> միջոցառումից 10,000.0 հազ դրամ  նվազեցնել միայն առաջին կիսամյակում, ինն ամիս, տարի վերականգնելու պայմանով, քանի որ միջոցառման շրջանակներում նախատեսված աշխատանքները գտնվում են ՌԴ սահմանապահ զորքերի ղեկավարության  հետ համաձայնեցման փուլում։
3. Կարգավորման նպատակները, ակնկալվող արդյունքը.
Նախագծի ընդունման արդյունքում հնարավոր կլինի հրատապ կերպով ապահովել ՀՀ Գեղարքունիքի մարզի Սևան համայնքի կոյուղու կոլեկտորի բնականոն աշխատանքը՝ կանխելով հետագա սանիտարահիգիենիկ խնդիրների առաջացումը:

4. Նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

 Նախագծի ընդունումը Հայաստանի Հանրապետության 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

6.Իրավական ակտի ընդունման կապակցությամբ այլ նորմատիվ իրավական   ակտերի ընդունման անհրաժեշտություն.

      Կառավարության նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհարժեշտություն  չկա:
7. Կապը ռազմավարական փաստաթղթերի հետ.
ՀՀ կառավարության 2021 թվականի օգոստոսի 18-ի «Հայաստանի
Հանրապետության կառավարության 2021-2026 թվականների  ծրագիրը հաստատելու մասին» N 1363-Լ որոշման 3․3 կետ «Կառավարության ջրային տնտեսության ոլորտի քաղաքականությունը նպատակաուղղված է բնակչությանը խմելու ջրի մատակարարման (ջրամատակարարման) ու ջրահեռացման (կեղտաջրերի մաքրման) և ոռոգման ջրի մատակարարման հուսալի, կայուն, անվտանգ և մատչելի ծառայությունների ապահովմանը, ոլորտում իրականացվող բարեփոխումների զարգացմանը:»:






